
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᑲᑎᒪᔨᕋᓛᑦ ᓈᓚᖕᓂᖃᖅᐳᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ 

 

ᐃᖃᓗᐃᑦ, ᓄᓇᕗᑦ (ᒪᐃ 19, 2015) - ᐊᓪᓚᕕᖕᒥ ᐊᖓᔪᖅᑳᕆᔭᐅᔪᖅ ᐊᒻᒪ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᒃᓯᕙᐅᑕᕆᔭᐅᔪᖅ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᑕ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓪᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᓵᖓᓐᓄᐊᖁᔭᐅᕗᖅ 1:30-ᒥ ᐅᓐᓄᓴᖅ ᐱᒋᐊᕐᓗᒍ 5-ᒧᐊᕋᓱᐊᕐᓂᖓᓄᑦ 

ᐱᖓᔪᐊᓂ ᔫᓂ 3, 2015-ᒥ ᐊᒻᒪ 9-ᒥ ᐅᓪᓛᒃᑯᑦ ᖁᓛᓅᕋᓱᖕᓂᖓᓄᑦ ᑎᓴᒻᒥᕐᒥ, ᔫᓂ 4, 2015-ᒥ. 

 

“ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓐᓂᑦ ᐊᐅᓚᔾᔪᑎᓄᑦ ᑮᓇᐅᔭᖅᑖᕆᖃᑦᑕᖅᑕᖏᑦ $1.8 

ᒥᓕᐊᓐᖏᓐᓃᓚᐅᖅᓯᒪᔪᑦ 2014-2015-ᒥ ᐅᓄᖅᓯᒋᐊᖅᑕᐅᓚᐅᖅᑐᑦ $3.08 ᒥᓕᐊᓐᓄᑦ 2015-2016 ᐊᕐᕌᒍᖓᓂ,” 

ᑕᐃᒪᓐᓇ ᐅᖃᓚᐅᖅᑐᖅ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ.  “ᑲᑎᒪᔨᕋᓛᑦ 

ᒫᓐᓇᕈᓘᓂᐊᖅᑐᖅ ᓈᓚᖕᓂᖃᕐᓂᐊᖅᑐᑦ ᐱᔾᔪᑕᐅᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐸᕐᓇᐅᓯᐊᕆᓯᒪᔭᖏᓐᓂᒃ ᐊᒻᒪ 

ᓄᑖᖑᓛᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ, ᑕᐃᒪᐃᒋᐅᕐᓂᐊᖅᖢᑎᒡᓗ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᑖᒃᑯᐊ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᖃᑦᑕᕐᓂᖏᑦ ᐱᔾᔪᑎᒋᓗᒋᑦ.” 

 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᐱᖁᔨᕗᖔᓕᐅᓚᐅᖅᓯᒪᔪᑦ ᒫᔾᔨ 11, 2015-ᒥ, ᑐᓐᖓᓵᕆᓂᐊᕈᒪᓪᓗᑎᒃ 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ ᑲᑎᒪᔨᕋᓛᑦ ᓵᖓᓐᓄᐊᖁᓪᓗᒋᑦ ᐅᓂᒃᑲᐅᓯᖃᕈᓐᓴᕐᓂᐊᕐᒪᑕ “ᐳᓚᕋᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ, ᐱᓕᕆᐊᕆᖃᑦᑕᖅᑕᖏᓐᓂᒃ ᐊᒻᒪ ᐱᒋᐊᖅᑎᓯᒪᔭᖏᓐᓂᒃ.”  ᐱᖁᔨᕗᖔᕈᑦ 

ᓅᑕᐅᓚᐅᖅᓯᒪᔪᖅ ᑲᑎᒪᔨᕋᓛᖑᖃᑕᐅᔪᒧᑦ ᐹᑦ ᐊᕐᓇᒃᑲᕐᒧᑦ, ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ. 

 

ᑲᑎᒪᔨᕋᓛᑦ ᓈᓚᖕᓂᖃᕐᓂᐊᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ ᐊᒻᒪ ᑕᖅᑲᒃᑯᐊ ᓈᓚᒋᐊᕈᒪᔪᑦ ᑭᒃᑯᑐᐃᓐᓇᐃᑦ 

ᖃᐃᔪᒪᒍᑎᒃ ᖃᐃᔪᓐᓇᕐᓂᐊᖅᖢᑎᒃ.  ᓈᓚᖕᓂᖃᓕᖅᐸᑕ ᑕᓚᕖᓴᒃᑰᖅᑎᑕᐅᑲᐅᑎᒋᖃᑦᑕᕐᓂᐊᖅᑐᑦ ᐊᒻᒪ 

ᖁᒻᒧᐊᒃᑎᑕᐅᓯᒪᔪᓂᒃ ᐊᑐᖅᑐᑦ ᑕᓚᕖᓴᖏᑦᑎᒍᑦ (ᓇᓗᓇᐃᒃᑯᑖ 513) ᐊᒻᒪ ᓵᒃᑯᑦ (ᓇᓗᓇᐃᒃᑯᑖ 289 - 

ᓄᑕᐅᓐᖏᑦᑐᑦ / ᓇᓗᓇᐃᒃᑯᑖ 489 - ᓄᑖᒃᑯᑦ). 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᐅᖄᓚᐅᑖ: (867) 975-5000 

GHickes@assembly.nu.ca 

 


